
Shri Ganesha Ashtottarashatam or shatakam

ஶ்ரீக³ணேஶாஷ்டோத்தரஶதம் அத²வா ஶ்ரீக³ணேஶஶதகம்

ஶ்ரீமங்க³ளாஶம்ஸநபத்³த⁴தி:

கல்யாணம் கலயந்து மே க³ணபதே: பாதா³ரவிந்தோ³த்³க³தா:
புண்யா: பாம்ஸுகணா:ஸுரேந்த்³ரமகுடீகோடீரகோடீதடே ।
(1)காஶ்மீரந்தி கடோ²ரபாபபடலீகாந்தாரஸம்ப்லோஷணே
(2)தா³வீயந்தி ச யேऽந்தராயஶிக²ரிவ்ராதே (3)பவீயந்தி ச ॥ 1॥
விக்⁴நவ்ராதவநாநலோ க³ணபதிர்விக்⁴நக்ஷபாபா⁴ஸ்கரோ
விக்⁴நப்ராவ்ரு’ட்³(4)உபேந்த்³ரபோ³த⁴ஸமயோ விக்⁴நப்ரபாதாஶநி: ।
விக்⁴நக்ஷோணிருஹப்ரசண்ட³பவநோ விக்⁴நக்³ரஹோச்சாடநோ
விக்⁴நவ்யாதி⁴மஹௌஷதி⁴ர்விஜயதே விக்⁴நஸ்மரே(5)ஶாநத்³ரு’க் ॥ 2॥
விக்⁴நாத்³ரிவ்ரஜபக்ஷதக்ஷணபவிம் விக்⁴நாப்³தி⁴காலாநலம்
விக்⁴நா(6)ச்ச²ச்ச²த³வார்ஷிகாம்பு³த³ததிம் விக்⁴நாஸுராப்³ஜேக்ஷணம் ।
விக்⁴நாபே⁴த்³யதம:ப்ரபா⁴தஸமயம் விக்⁴நாலிமுஸ்தாகிடிம்
விக்⁴நாஹிவ்ரஜவைநதேயமநிஶம் விக்⁴நாதி⁴பம் ஸம்ஶ்ரயே ॥ 3॥
விக்⁴நாநலதோயவ்ரு’ஷ்டிரநகோ⁴ விக்⁴நேப⁴கண்டீ²ரவோ
விக்⁴நேந்த்³ராரிஸுத³ர்ஶநாயிதபதோ³ விக்⁴நே(7)த்வரீசந்த்³ரமா: ।
(8)விக்⁴நேர்மால்யம்ரு’தாக்தவர்தி ர(9)நகா⁴ விக்⁴நேக்ஷுத³ந்தாவலோ
விக்⁴நேந்தி³ந்தி³ர(10)சம்பகோ ப⁴வது மே விக்⁴நேஶ்வர: ஶ்ரேயஸே ॥ 4॥
வந்தே³ கல்பகவிக்⁴நராஜமநிஶம் தம் தே³ஹிநாமாஶ்ரயம்
யம் தே³வா: ஶரணம் ஸமேத்ய ஸகலம் விந்தே³யுராஶம்ஸிதம் ।
மந்தே³ஹோऽபி யதா³ஶ்ரயாந்மது⁴ஜ²ரீஸந்தே³ஶஸந்தா³யிநீம்
ஸந்தே³ஹேந விநா லபே⁴த ஸரஸாம் மந்தே³தராம் ஸாஹிதீம் ॥ 5॥
பாரம் ஸம்ஸ்ரு’திஸாக³ரஸ்ய ஜக³தா³தா⁴ரம் ச ஸச்சித்ஸுகா²-
காரீ நிர்மலயோகி³வ்ரு’ந்த³ஹ்ரு’த³யாகா³ரம் விகாரோஜ்ஜி²தம் ।
தீ⁴ரம் வாஞ்சி²தபூரபூரணமஹோதா³ரம் ஸதா³ஸஜ்ஜநோ-

த்தாரம் வாரிஜ விஶ்வராதி³விநுதம் ஹேரம்ப³மீடே³ விபு⁴ம் ॥ 6॥
வந்தா³ருத்ரித³ஶேஶ்வரப்ரப்⁴ரு’திபி⁴ர்வ்ரு’ந்தா³ரகைரஞ்சிதம்
மந்தா³ரப்ரஸுகா²மரத்³ருஸுமநோவ்ரு’ந்தா³வபா⁴ஸ்வத்கரை: ।
மந்தா³நாம் மதித³ம் க³ணேஶமரிஷட்கம் தா³ரயந்தம் ஸதாம்
(11)கந்தா³த்மேதி ஜக³த்தரோரதி⁴க³தம் விந்தா³மஹே ஸாம்ப்ரதம் ॥ 7॥
பி⁴ந்தா³நம் விஶயம் மஹோபநிஷதா³ம் சி²ந்தா³ நிந்தா³த³ஸந்தே³ஹதோऽ-
ஹம் தா³ரா வஸு நந்த³நா இதி சிராத் ஸந்தா⁴நிதம் தா³ருணம் ।
சி²ந்தா³நம் ப⁴வபாஶமாஶ்ரிதஜநாநந்தா³திஸந்தா⁴யிநம்
விந்தா³மோ க³ணநாத²மத்³வயசிதா³நந்தா³திதுந்தா³யிதம் ॥ 8॥
சித்தே ஸர்வமித³ம் விதா⁴துமநுஸந்த⁴த்தே வித⁴த்தேऽத² யத்
த⁴த்தே யத்ர ஜக³ச்சிராத³பி திரோத⁴த்தேऽபவ்ரு’த்தே யுகே³ ।
ஸத்தேயம் ஜக³த:ஸ்வதோ ந ஹி யதா³யத்தேதி ஜோகு⁴ஷ்யதே
தத்தேஜ:ஸததம் விபா⁴து ஹ்ரு’தி³ மே மத்தேப⁴வக்த்ராபி⁴த⁴ம் ॥ 9॥
நாகாதீ⁴ஶஸுரேஶகேஶவஶிவாத்³யாகாரபே⁴தா³ஶ்ரயா-
ச்சோ²காம்போ⁴நிதி⁴மக்³நப⁴க்தஜநதாநௌகாயமாந:ஸ்வயம் ।
ராகாயாமவதீஶகோடிக⁴டநாநீகாஶநேஜப்ரப:⁴
கோகாராதிகலாத⁴ரோऽவது ஸுராநீகாதி⁴ராஜாக்³ரஜ:॥ 10॥
॥ இதி ஶ்ரீமங்க³ளாஶம்ஸநபத்³த⁴தி: ।
Footnote

(1. காஶ்மீரபுஷ்பமிவ லஸந்தி
2. வநஹுதாஶந இவாசரந்தி 3. வஜ்ராயந்தே
4. உபேந்த்³ரபோ³த⁴ஸமய:-ஶரத் வர்ஷாந்த ப⁴வா
5. ஈஶாநஹக்-ஈஶத்ரு’தீயநேலம்
6.அச்ச²ச்ச²தோ³—ஹம்ஸ: 7.இத்வரீ-ஸ்வைரிணீ
8. விநேரம்மத³ஶாரதா³ப்திதி³வஸோ, விநே லிவிரோபணாம்ரு’தஸிசி: ।
ஈமே-வ்ரணம் । 9. மலா 10.இந்தி³ந்தி³ர: ப்⁴ரமர:)
11. விந்தா³மோ விவித⁴ப்ரபஶ்சலவலீகந்தா³யிதம் ஸந்ததம் ।)

ஶ்ரீவிநயப்ரபஞ்சநபத்³த⁴தி:

கல்யாணாத்³ரிமுத³க்ஷிபத் ஸ்வப³லஸாப²ல்யாய யா புஷ்கராத்
குல்யாதுல்யதயாபிப³ஜ்ஜலதி⁴மாவல்யா ஸுராணாம் நுதா ।
துல்யாந்யா ந யத: ஶ்ரிதார்தி²க்ரு’தவாத்ஸல்யா கசித்³தே³வதா
கல்யா வர்ணயிதும் கத²ம் வயமிமாம் ஶல்யாபஹாம் தே³வதாம் ॥ 11॥
மோசாக³ர்வஹரா நவாமபி ஸுதா⁴ம் நீசாமதா²தந்வதீ
வாசா பா²ணிதஶர்கரேக்ஷுரஸமாத்⁴வீசாதுரீ நிந்நதீ ।
ஜாசாமத்யகி²லம் ந யஸ்ய சரிதம் ப்ராசாமநீசாபி சேத்
கா சாத்யல்பமதேர்மமாஸ்ய க³தி³தும் தீ⁴சாபலம் கேவலம் ॥ 12॥
நாயாநாமதி⁴போऽபி யஸ்ய க³தி³தும் போ⁴கா³வலிம் நாஶகத்
போ⁴கா³நாலிகி²தும் கரைர்தி³நமணி: கே²கா³தி⁴போ வீக்ஷிதும் ।
கோ கா³ஹேத பரோ க³ணேஶசரிதாக்²யாகா³த⁴பாதோ²நிதி⁴ம்
வாகா³ஶாத்ர மமோதி³தா யதி³ ததா³ஸாகா³ ப⁴வேயம் ந கிம் ॥ 13॥
மர்யாதா³க்³ரதி²தோ விநைவ ஜலதி⁴ஸ்தர்யா ந ஸந்தீர்யதே
சர்யா த்வஸ்ய ந தாத்³ரு’ஶீ கலிதமௌக²ர்யஶ்ச ஆத³ய: ।
பர்யாப்தா ந க³ணேஶிதுர்நிங்க³ப⁴வைஸ்வயோऽபி து⁴ர்யா:ஸுரா:
பர்யாயாத்³க³தி³தும் கத²ம் நு விஷயீகுர்யாமஹந்தாமஹம் ॥ 14॥
மாநாதீதக³ணேஶமங்க³ளகு³ணாக்²யாநாவதா⁴நாஹத-
ஜ்ஞாநாபா⁴ஸவிசேஷ்டிதம் கிமபி து³ர்மாநாபி⁴மாநாஹிதம் ।
மேநாபத்யதநூஜபாத³கமலத்⁴யாநாபி⁴தா⁴ம் நிஷ்க்ரு’திம்
பூ⁴நாகிப்ரவரா விதா⁴ய தநுதாநேநாஶு ஹீநாக³ஸம் ॥ 15॥
ஸ்கந்தா³க்³ரேஜநுஷோऽபி⁴நந்தி³துமிமே குந்தா³வநாதம் யஶோ
விந்தா³நா:ஸநகாத³யோऽப்யம்ரு’தநிஷ்யந்தா³யிதைம்பி⁴ரை: ।
மந்தா³க்ஷப்ரதிருத்³த⁴ஸுந்த³ரவச:ஸ்பந்தா³ ந ஶேகு: கதா²ம்
மந்தா³த்மாந இமே கத²ம் க³ணபதே விந்தா³மஹே ஸாம்ப்ரதம் ॥ 16॥
மித்ராண்யத்ர விசித்ரப³ந்து⁴நிவஹா: புத்ரா: கலத்ராணி வா
யத்ராயாஸ்யதி தத்ர கோऽபி ந புந:ஸத்த்ராஸமாயாஸ்யதி ।
த்³வித்ரா யே க³தி³தா கு³ணா க³ணபதேரத்ராமுநா ப⁴க்திதோ
ஜித்ராஸ்தே ஸ்யுரமுத்ர தஸ்ய து து⁴ரீத்யத்ராபி⁴யுக்தா வயம் ॥ 17॥

(1)வ்யாஸாத்³யா அபி யஸ்ய நாலமப⁴வந் தா³ஸா கு³ணாநாமுப-
ந்யாஸாயாந ரதா வயம் ப³த பரீஹாஸாய பா⁴ஸாமஹே ।
ப்ராஸாய ஸ்ப்ரு’ஹயாலுநா ஸ்வதி⁴ஷணாயாஸாத் ஸமாஸாதி³தம்
த்ராஸாபேதமித³ம் மஹாக³ணபதே தீ⁴ஸாஹஸம் க்ஷம்யதாம் ॥ 18॥
பத்³யாந்யத்³யதநாநி யத்³யபி ந ஸாவதா⁴நி வித்³யாவதாம்
ஹ்ரு’த்³யாநி ஸ்யுரதா²பி சேதஸி ஸதாம் த³த்³யாந்முத³ம் மத்க்ரு’தி: ।
யத்³யாயாத்யுத³தி⁴ம் கத³ம்பு³ஸ்திதிநத்³யா ஸஹாவாப்தவை-

ஶத்³யா ஸ்யாத் த்ரிதி³வௌகஸாம் பரிஷதா³ த³த்³யாத³தஶ்சாம்ரு’தம் ॥ 19॥
ஏஷா யத்³யபி மத்க்ரு’திர்ந விது³ஷாம் தோஷாய தோ³ஷாதி⁴கா
ஜோஷாவஸ்தி²திதோ வரா ஹி ப²ணிதிர்பா⁴ஷாவிஶேஷாந்விதா ।
யோஷாணாம் பதிப⁴க்திரேவ ஹி பரா பூ⁴ஷாந்யதோ³ஷாபஹா
மோஷாயாப்யகு³ணஸ்ய மே க³ணபதேரேஷா மநீஷா பதே³॥ 20॥
॥ இதி ஶ்ரீவிநயப்ரபஞ்சநபத்³த⁴தி: ।
Footnote

(1। மநிஶாப்⁴யாஸாத³நாயாஸதோ யே ஸாஹித்யஸமுத்³ரபாரக³தி⁴யோ
வ்யாஸாத³யோ மந்வதே । ? ?

கியத் கியது³பந்யாஸாந்மஹாஸாஹஸம்
கோऽஸாவஸ்மி க³ணாதி⁴நாத²சரிதே மத்யா து தஸ்யாக்ஷம: ।)

ஶ்ரீமநோநியமநபத்³த⁴தி:

மாதங்கா³நநமார்தரக்ஷணசணம் மாதங்க³கந்யாஸுதம் ।
மாதங்கா³ஹிதநந்த³நம் க⁴நதமோமாதங்க³கண்டீ²ரவம் ।
மாதங்கா³ந்தவிபூ⁴திதா³நநிபுணம் மாதங்க³வித்³விஸ்தி²தம்
மா தம் கா:³ பரிஹத்ய மாமகமநோமாதங்க³ மா சாபலாத் ॥ 21॥
அத்⁴யாஸீநமதீ⁴க்ஷுஸாக³ரஸபா⁴மத்⁴யாந்யஸிம்ஹாஸநம் ।
ஸித்³த்⁴யா பாத³விபூ⁴ஷிதாங்கதலயா பு³த்³த்⁴யா ச ஸம்ஸேவிதம் ।
விஷ்யாசாரபராயணாநவிரதம் ஸ்வாத்⁴யாநநிஷ்டா²ந் ஜநாந்
ரு’த்³த்⁴யா யோஜயிதாரமாஶு ஶரணம் க்ரு’த்⁴யாகு²வாஹம் மந:॥ 22॥
வேத்³யம் வேத³ஶிரஶ்ஶதைஸ்த்ரிஜக³தாமாத்³யம் தபோபி: ⁴ ஸமா-
யாஸம் ஸம்ஸ்ரு’திகோ⁴ரரோக³ஸுமஹாவைத்³யம் ஸுராத்³யஶ்சிதம் ।

ஆத்³யந்தாபக³தம் முநீந்த்³ரஹ்ரு’த³யாஸ்வாத்³யம் ஸமாலம்ப³தாம்
மாத்³யந்தீ விஷயைர்மதிர்தி³நகராபே⁴த்³யம் விபே⁴த்தம் தம:॥ 23॥
விம்போ³த்ஸேகஹராத⁴ராத்மத³யிதாபி³ம்போ³கப³த்³த⁴ஸ்ப்ரு’ஹம்
கம்போ³ரப்யதிஶுப்⁴ரத³ந்தமகி²லாலம்போ³த³யம் யம் மநாக் ।
ஸம்போ³த்⁴யைவ நர:ஸமஸ்தஸுக²பா⁴க் ஸம்போ³ப⁴வீதி க்ஷணாத்
தம் போ³தை⁴கஸுதா⁴நிதி⁴ம் ப⁴ஜ மநோ லம்போ³த³ரம் ஸாத³ரம் ॥ 24॥
க³ந்த⁴ர்வாதி⁴பதி கோ³ரபசிதாவந்த⁴த்வஸம்பா⁴வநா-
க³ந்த⁴ப்ராபிதபீ⁴மநக்ரஜநுஷாப்தம் த⁴ர்மமப்யாசரந் ।
ருந்த⁴ந் யத்பத³மஸ்ய ஸங்க³திவஶாத் ஸ்வம் த⁴ந்யதாமாநயந்
ப³ந்த⁴ச்சே²த³மவாப தத்பத³யுக³ம் ஸந்த⁴த்ஸ்வ சேத:ஸதா³॥ 25॥
அம்பே³ த்³வே சரணே ஶ்ரயாஶு தி⁴ஷணே ஸ்தம்பே³ரமஸ்யாகி²லா-
லம்பே³ நாந்யதி³தீவ புஷ்கரஶிகா²லம்பே³ந ஸம்ஸூசிதே ।
பி³ம்பே³ஸ்வாது³தரே நவோஷ்ணமஹஸோ பி³ந்தே³ந துல்யே சரந்
லம்பே³த் கிம் ப³த காகலோககலிதாலம்பே³ ஶுக: பல்லவம் ॥ 26॥
நாலீகாஸநவாஸவாதி³தி³விஷந்மௌலீட்³யகல்பத்³ருபு-
ஷ்பாலீக³ர்ப⁴த³லாந்தராலவிக³லத்³தூ⁴லீமதூ⁴லீப்⁴ரு’தம் ।
கேலீலோலவிஶாலகர்ணயுக³ளீதாலீது⁴தாலீவ்ரஜை-
ர்வாலீட⁴ம் கரடோத்³க³தைர்ப⁴ஜ மநோ காலீஸுதாங் க்⁴ரித்³வயம்॥ 27॥ shloka same

as 48

காராமந்தி³ரஸந்தி³தா: கில ஸுநாஸீராதி³மா: கே²சரா:
வீராக்³ரேஸரஸிந்து⁴தை³த்யஹதயே ஸாராதி⁴கம் யம் புரா ।
ஆராத்⁴யாபுரபீ⁴ப்ஸிதம் விவித⁴ஸ்வஸம்ஸாரப³ந்த⁴ச்சி²த³ம்
மாராராதிதநூப⁴வம் ஶ்ரய மதே தீ⁴ரம் மயூகா²தி⁴பம் ॥ 28॥
கோடீரந்தி மஹாஹயோ மணிதுலாகோடீப⁴வந்தீதரே
ஶாடீயந்த்யபரே த்வசா ? த்⁴ரு’தஜடாஜூடீகு³ணந்த்யல்பகா: ।
பாடீராந்தி ரிபோரஸ்ரு’ஞ்ஜி விபு³தா⁴ஶ்சடீப⁴வந்தி ஸ்வத:
கீடீயந்த்யஸுரா:ஸ யஸ்ய க³ணராடா³டீகதாம் சேதஸி ॥ 29॥
வாரம் வாரமஹர்நிஶம் பு⁴வி ந்ரு’ணாமாரஞ்ஜநம் யத்நத:-
காரம் காரமலம்பி⁴ கிம் நு ஸசமத்காரம் ப²லம் ஜந்மந: ।
ஸாரம் யத்ஸகலாக³மோபநிஷதா³ம் தூ³ரம் து³ரீஹாவதாம்

ஸ்வைரம் ஸம்ஶ்ரய மூர்த்⁴நி த³ர்ஶிதக³ஜாகாரம் மநீஷே மஹ:॥ 30॥
॥ இதி ஶ்ரீமநோநியமநபத்³த⁴தி: ।

ஶ்ரீநிர்வேத³பத்³த⁴தி:

மா கா³ மாநஸ கர்ம காபத²முரோபா⁴கா³வகா³ட⁴ஸ்தநா-
போ⁴கா³மர்த்யவதூ⁴விசித்ரதரஸம்போ⁴கா³க்²யஸௌக்²யப்ரத³ம் ।
யோகா³யாபி⁴ரதா: பரே க²லு மஹாபா⁴கா³ வயம் நேஹஶா:
த்³ராகா³ஶாபரிபூரகம் க³ணபதிம் நாகா³நநம் ஸம்ஶ்ரய ॥ 31॥
மாதேயம் மஹிலாபி தேऽதிஜட³ஸங்கா⁴தேऽத்ர பூ⁴தேந்த்³ரியை:
பூதே மா மமதேதி ஹந்த ப³ஹுதா⁴தீ⁴தேऽப்யவீதேக்ஷண: । (ப³ஹுதா⁴கீ³தே)
நீதே நிஷ்ப²லதாம் வயஸ்யஸி பராபூ⁴தே: பத³ம் த்³ராக்³ப⁴வே
ஶீதே நீத இவாவ்ரு’திர்கி³ரிஸுதாபோதே கதா³ஸ்யாந்மதி:॥ 32॥
த்⁴யேயம் யோகி³பி⁴ரந்தரப்³ஜகுஹரே ஜ்ஞேயம் த்ரயீமஸ்தகை-
ர்கே³யம் ஸித்³த⁴ஸுராஸுரைரபக³தாபாயம் விதே⁴யம் ஸதாம் ।
ஸாயம் ஸாக³ரஸம்பதத்³ரவிஸமச்சா²யம் விமாயம் ஸதா³-
த்⁴யாயம் த்⁴யாயமுமாஸுதம் க³தமலப்ராயம் கதா³ஸ்யாந்மந:॥ 33॥
நித்யாநித்யவிசாரலேஶவிகல:ஸத்யாபசித்யாந்வித:
க்ரு’த்யாகுத்யபரிக்³ரஹே து மநஸோ வ்ரு’த்த்யா ப்ரவ்ரு’த்த:ஸ்வயம் ।
நத்யா கேவலயா க³ணேஶ ந மந:ஸ்தி²த்யா ச ப்⁴ரு’த்யாயிதோ
ம்ரு’த்யாவந்திககே³ கயா புநரஹம் மத்யா தரேயம் ப⁴வம் ॥ 34॥
க்ஷோணாவர்த²பராயணாநவநிபாந் ஹூணாதி³மாநாஶ்ரயந்
ரு’ணாபா⁴ஷணபூ⁴ஷணைவத பரிக்ஷீணாயுரப்யந்தத: ।
ரேணாவப்யமுத: ப²லே நஸுலஜே²ஹீணாஶயோऽத்³யாப்யநி-
த்³ராணாவாஶ்ரிதரக்ஷணே ந சரணௌ கா³ணாதி⁴பாவாஶ்ரயே ॥ 35॥
பு³த்³த்⁴வா தத்த்வமநேகதே³ஶிககி³ராமத்⁴வாநுஸாராச்சிரா-
தி³வாநீநபி⁴தோ விவிக்தவிஷயே ப³வாஸநம் மாருதம் ।
ருத்³த்⁴வா ஹ்ரு’த்கமலோத்த²ரஶ்மிநிசயேந த்⁴வாந்தரஜ்ஞாநம்
வித்³த்⁴வா தத்ர க³ணேஶ்வராநுப⁴வஜ மத்⁴வாபிபே³யம் கதா³॥ 36॥
தீ³நம் ஸர்வகு³ணை: கதா³ப்யகலிதத்⁴யாநம் ஶிவாநந்த³ந-

வீநம் மாநமதா³தி³பி: ⁴ ப்ரசுரிதாஜ்ஞாநம் த³தா⁴நம் ஸதா³ ।
ஏநம் கேவலமாத்மநோ வித³த⁴தம் (வேநம் ஸமாநம்) வேநோபமாநம் கு³ணை:

ஸ்வாநந்த³ம் க³மயேத் கத²ம் க³ணபதிர்தூ³நம் ப⁴வாப்³தே: ⁴பரம் ॥ 37॥
து³ர்வாரஸ்மயது³ர்ப⁴ராஸுரவராக²ர்வாயிதௌஜோஶுஜா-
க³ரஸ்கிந்தி³தஸார்வலௌகிகவிபந்நிர்வாபணே தூ⁴ர்வஹம் ।
அர்வாசீநவசோவிசாரவிப⁴வாந்நிர்வாச்யதேஜோப⁴ரம்
ஶர்வாணீதநயம் ப⁴ஜேऽஹமநிஶம் ஸர்வாபது³ச்சி²த்தயே ॥ 38॥
யல்லாலேகி²தமப்³ஜஜேந யத³திக்ஷுல்லாத்மகம் மே த⁴நம்
தல்லாப: ⁴ ஸ கியாநத: கரடவந்மல்லாக்ரு’தி:ஸாம்ப்ரதம் ।
ப³ல்லாலாபி⁴த⁴யா வஸந் ப³லிபுரே பு²ல்லம் சிரப்ரோல்லஸ-

த்³த⁴ல்லாதாத்மகலேவரோऽதிவிபுலாமுல்லாஸயாஶு ஶ்ரியம் ॥ 39॥
ஸ்பா²ராகாரத⁴ராத⁴ராத⁴ரஜக³த்³பா⁴ராத்³விநிர்க³த்வரை-
ஸ்தாராந்தர்க³தமௌக்திகைரிவ நகை²ராராது³பாரஞ்ஜிதௌ
தீ⁴ராவாஶ்ரிதரக்ஷணேऽப்³ஜயுக³ளாகாராவராதிஷ்வதி-
க்ரூராவத்யருணௌ க³ணேஶசரணாவாராத⁴யாமோ ஹதி³॥ 40॥
॥ இதி ஶ்ரீநிர்வேத³பத்³த⁴தி: ।

அத²ஶ்ரீவைராக்³யபத்³த⁴தி: ।
யோ மாநேந மதே³ந முக்³த⁴ஹ்ரு’த³யோ ஹேமாதி³நா வா நரோ (வா மாநவோ)
நாமாப்யஸ்ய கதா³பி ந ஸ்மர ஸக்ரு’த் க்ஷேமாய ஹே மாநஸ ।
ஸீமாபேதகு³ணாகரம் க³ணபதிம் ஸோமார்த⁴சூடா³மணிம்
காமாதீதப²லப்ரதா³நநிபுணம் பூ⁴மாநமேவாஶ்ரய ॥ 41॥
வித்தாத் ப்ராக்தநஜந்மபுண்யஶகலாயத்தாத³பி க்ஷுல்லகா-
ந்மத்தா யே மநுஜா ந தாந் வயமமீ வ்ரு’த்தாவபேக்ஷாமஹே ।
தத்தாத்³ரு’க்கருணாகடாக்ஷமஹிமாயத்தோஹமிச்சா²திகா³ம்
வித்தாதீ⁴ஶஸகா²த்மஜோ மம ஸதா³ த³த்தாமபி⁴த்தாம் ஶ்ரியம் ॥ 42॥
(த³த்தாமக²ண்டா³ம்)

காலம் தை³த்யகுலஸ்ய தே³வபரிஷத்பாலம் த³யாலும் ப²ணி-
ப்ராலம்பா³ச்சலலம்பி³ மஞ்ஜுளமணீமாலம் ஸலீலம் நிஜே ।
லோலம் க³ண்ட³தலே நுத³ந்தமஸக்ரு’ல்லோலம்ப³ஜாலம் ஜக³-

ந்மூலம் தூ³ரநிவாரிதாஶ்ரிதஜநாபீ⁴லம் க³ணேஶம் நும:॥ 43॥
கார்யாகார்யவிசாரணாம் விஜஹதா நார்யாதி³ஷு ப்⁴ராம்யதா
நார்யாசாரக்ரு’தாஸ்தி²தேந விபு³தா⁴சார்யாத்³ரு’தே து³ர்மதே । (விபு³தா⁴சார்யாஹிதே)
தை⁴ர்யாத்³ து³ஶ்சரிதம் மயாந்வஹமஹோऽகார்யாத்மநே த்³ருஹ்யதா
ஸூர்யாபத்யஜபீ: ⁴ கத²ம் க³ணபதேஸ்தார்யா கதா²மந்தரா ॥ 44॥
தீ⁴ஹாந்யாஸக்ரு’தா³ர்ஜிதம் மஹத³க⁴ம் மோஹாந்முஹு: ஶீலிதம்
தே³ஹாத்மப்⁴ரமத: புநர்ப³ஹுவித⁴த்³ரோஹாத³பாரீக்ரு’தம் ।
ஸ்வாஹாநாத²வது³ப்ரதாபஜநகம் ஹா ஹா கத²ம் தம் ஸஹே
தே³ஹாதி நரகோத்³ப⁴வம் க³ணபதேரீஹா பதா³ப்³ஜே ந சேத் ॥ 45॥
அந்யாயோபக³தால்பவித்தமஹிதம்மந்யாநவந்யாம் ம்ரு’கா³
வந்யா மித்ரமரீசிகாமிவ மஹோத³ந்யா:ஸதோ³பாஸதே ।
த⁴ந்யா ஏவ வயம் ப⁴வேம யதி³ நஸ்தந்யாது³மாநந்த³நோ
விந்யாஸம் நயநாஞ்சலஸ்ய ந ததோ மந்யாமஹேऽந்யாம் ஶ்ரியம் ॥ 46॥
காதா³சித்கஸுகா²வஹால்பவிஷயாஸ்வாதா³ய கோ³தா³ரணா- (கோ³தா³ரணாநி -

ஹலாநி)
ந்யாதா³யாத்ர ரத: ப²லைர்விரஹித:கைதா³ரிகே கர்மணி ।
பாதா³வாஶ்ரயதேऽத² சேத்³க³ணபதே ர்தா³ஸ்யத:ஸ்வகாமமி-

த்யாதா³வேவ குத: ஶ்ரயேந்ந மதிமாந் கே²தா³நபாஸ்யேதராந் ॥ 47॥
நாலீகாஸநவாஸவாதி³தி³விஷந்மௌலீட்³யகல்பத்³ருபு- shloka same as 27

ஷ்பாலீக³ர்ப⁴த³லாந்தராலவிக³ல த்³தூ⁴லீமதூ⁴லீப்⁴ரு’தம் ।
கேலீலோலவிஶாலகர்ணயுக³ளீதாலீது⁴தாலீவ்ரஜை-
ர்வாலீட⁴ம் கரடோத்³க³தைர்ப⁴ஜ மநோ காலீஸுதாங் க்⁴ரித்³வயம் ॥ 48॥
பஞ்சாநாம் வியதா³ஶுகா³க்³ந்யுத³பு⁴வாம் ஸஞ்சாரிணாம் ஸஞ்சயே (ஸஞ்சாரிணீநாம்
சயே)
சிஞ்சாதுல்யகலேவரேऽத்ர ஹ்ரு’த³ய த்வம் சாபலம் மா க்ரு’தா:² ।
முஞ்சாஹந்தாம் ச மமதாம் ஜடா³த்மநி கிஞ்சாத்³வயம் சிந்மயம்
ஸ்வம் சாமும் ச க³ணாதி⁴நாத²மப்ரு’த²க் கிந்த்வாத்மநா சிந்தய ॥ 49॥
பூ⁴தஸ்தோமமயம் ஶரீரமயி மா சேத:ஸ்தி²ரம் சிந்தய
க்²யாதஸ்தஸ்ய லயோ யதா²ஹி ப³த³ரீமூதஸ்ய ப³ந்தா⁴த்யயே ।
ப்⁴ராதர்ந ஸ்மர நஶ்வரம் தி³ஶதி ய: ப்ரீத: பத³ம் ஶாஶ்வதம்

ஜாதப்ரீதிருபாஶ்ரயாஶு கி³ரிஜாபோதஸ்ய பாதா³ம்பு³ஜம் ॥ 50॥
॥ இதி ஶ்ரீவைராக்³யபத்³த⁴தி: ।

ஶ்ரீஸ்வரூபபத்³த⁴தி:

ஸவ்யாங்கஸ்தி²தயா ஸ்வயா த³யிதயா நிர்வ்யாஜகாருண்யயா
ப⁴வ்யாம்போ⁴ருஹவக்த்ரயா ஸரஸயா ஸவ்யாஜமாலிங்கி³த: ।
நவ்யாஶோகத³லாதிமஞ்ஜுளதநுச்ச²வ்யா ப⁴வவ்யாதி⁴ஹா-
ஹாஶாதி⁴பவந்தி³த:ஸபதி³ மாமவ்யாது³மாநந்த³ந:॥ 51॥
நாரீமதலே த³தா⁴நமகி²லாதா⁴ரீப⁴வந்தீ த்⁴ரு’திம்
ஸூரீந்த்³ரை:ஸநகாதி³பி⁴ர்நுதகு³ணம் ஹாரீப⁴வத்³போ⁴கி³நம் ।
ஸ்பா²ரீபூ⁴தகராஞ்சலேந த³நுஜம் கௌ³ரீக்³ரு’ஹம் சாரு ஸி-

ந்தூ³ரீக்ரு’த்ய விசர்சிதாகி²லதநும் நாரீக³ணேஶம் ப⁴ஜே ॥ 52॥
ஶுண்டா³த³ண்ட³க்³ரு’ஹீதத³ந்தமுஸலோசண்டா³பி⁴கா⁴தோத்³க³தை-
ஶ்சண்டா³ம்ஶுபதிதை:ஸுராலயமணீஷண்டா³ர்ஜிதைர்ய: கணை: ।
பிண்டா³லதகமாகலய்ய ஶஶிந: க²ண்டா³ம்ரு’தேநாத்மந-
ஶ்சண்டா³தம் ரமணீமணேரக்ரு’த வேதண்டா³நந: பாது ந:॥ 53॥ (பாது ஸ:)

வாமம் பூ⁴மிதலே நிதா⁴ய பு⁴வநக்ஷேமம் தி³ஶந்தம் ஸதா³
ஶ்ரீமந்தம் பரமுந்நமய்ய சரணம் காமம் நடந்தம் முதா³ ।
ஸோமம் ஶேக²ரிதாச்ச²கைதகத³லக்ஷாமம் த³தா⁴நம் ப³ஹு-
வ்யாமம் பந்நக³போ⁴க³நிர்மலதரக்ஷௌமம் வஸாநம் ப⁴ஜே ॥ 54॥ (க³ணேஶம் ப⁴ஜே)

ஏலாக³ந்தி⁴மதா³ம்பு³சும்பி³மது⁴லிண்மாலாபநோதோ³த்³யதம்
ஸ்தூ²லாத்மீயகபோலமண்ட³லசலத்தாலாநுகாரிஶ்ருதிம் ।
ஹேலாக்ஷிப்தகி³ரீந்த்³ரஜாஸ்தநதடீசேலாஞ்சலம் சாரு ஶு-
ண்டா³லாபீதபயோத⁴ரம் க³ணபதிம் பா³லாக்ரு’திம் பா⁴வயே ॥ 55॥
பா²லாக்ஷஸ்ய ஶிரஸ்யமயதடிநீவேலாஸ லீலாவஶாத்
கூலாகா⁴தவிஹாரலோலஶிரஸா காலாரிணா வாரித: । (விலாஸலோலஶிரஸா)
ஆலாபாநபரிஸ்பு²டாக்ஷரபதா³ந கே²லாவஶாது³கி³ரந்
லாலாமௌக்திகமண்டி³தோऽவது க³ணேட் பா³லாப்³ஜமௌலி: ஶிஶு:॥ 56॥
ஆஜாநோஜ்வலபத்³மராக³நிகரைரோஜாயமாநம் ஜவாத்

gaNeshashatakam.pdf 9



ஶ்ரீக³ணேஶாஷ்டோத்தரஶதம் அத²வா ஶ்ரீக³ணேஶஶதகம்

பீ³ஜாபூரதி⁴யா ஸுமேருமஹரத்³யோ ஜாதமாத்ர: புரா ।
மா ஜாநாஹி ப²லம் த்யஜாமுமிதி தத்யாஜாத்³ரிராஜாத்மஜா-
பூஜாபூர்வவசோப⁴ரைரவது மாம் ராஜார்த⁴மௌலிர்விபு: ⁴ ॥ 57॥
(1)சண்டீ³ஶாத்மப⁴வோ கி³ராமதி²தமத்ஸ்யண்டீ³மத³ஶ்சண்ட³பா
ஷண்டீ³யப்ரகராபஹோऽம்ரு’தது⁴நீடி³ண்டீ³ரபாண்டு³ப்ரப: ⁴ ।
பி⁴ண்டீ³பாலமுகா²யுதை⁴ரரிஶிர:க²ண்டீ³க்ரு’தௌ பண்டி³தோ
து³ண்டீ³ ராஜதி வாரணாஸிபுரி வேதண்டீ³யதுண்ட:³ ப்ரபு: ⁴ ॥ 58॥
மாதா யஸ்ய நகா³தி⁴ராஜதநயா க்²யாதா பிதா ஶங்கரோ
ப்⁴ராதாஶேஷஸுராதி⁴ராஜப்ரு’தநாநேதா ஹதாரிக²ஜ: ।
கீ³தா யஸ்ய கதா² நிஜேந்து³வத³நாநாதாநபேதை:ஸுரை-
ர்நீதா கே³யபத³ம் ஸதா³ ப⁴வது ஸந்த்ராதா ஸமேதாபத:³॥ 59॥
க்ஷாமாத்யுஜ்ஜ்வலபா²லமூலகலிதஶ்யாமாபி⁴கோ பா⁴ஸ்கர-
ஸ்தோமாஹங்க்ரு’திமோசகாமிதமஹஸ்தே²மாபி⁴ராமாக்ரு’தி: ।
வாமாங்கஸ்தி²தவல்லபா⁴க்²யத³யிதாநாமாங்கநாமா விபு⁴-
ர்மாமாநந்த³யது ஸ்வப⁴க்தநிஹிதப்ரேமா ஸ ஸோமாத்மஜ:॥ 60॥
॥ இதி ஶ்ரீஸ்வரூபபத்³த⁴தி: ।
Footnote

1. சண்டீ³ஶப்ரத²மாத்மஜம் மது⁴ரமத்ஸ்த²ண்டீ³ய க²ண்டீ³ப⁴வ
ஜு²ண்டீ³தி ப்ரதி²தாக்²யயாவபடலீபண்டீ³க்ரு’தா த³க்ஷிணம் ।
பி⁴ண்டீ³பாலமுகா²யுதை⁴ர்நிஹதபாஷண்டீ³யஷண்ட³
ஸ்தண்டீ³த்யாதி³முநீடி³தம் கலிதவேதண்டீ³யவக்த்ரம் ப⁴ஜே ॥

ஶ்ரீகு³ணாநுவர்ணநபத்³த⁴தி:

பாகாராதிமுகா²மரேட்³யசரிதம் நாகாரிவர்க³ச்சி²த³ம்
ஸ்தோகாத்மீயஜநாபி⁴பூஜநவிதி⁴ஸ்வீகாரதுஷ்டாஶயம் ।
தோகாகாரம்ரு’ஷே:ஸுரேந்த்³ரலலநாலோகாபி⁴கீ³தாமித-
ஶ்லோகாமேயகு³ணம் ப⁴ஜேம ஸத³யாலோகாவிதார்தி²வ்ரஜம் ॥ 61॥
தோ³ர்பி: ⁴ ஸ்வைர்த³ஶபி⁴ர்த்⁴ரு’தாயுத⁴ விபோ⁴ கீ³ர்பி⁴ர்முநீந்த்³ரை:
க்ரு’தா-
ஶீபி:⁴ ஸந்நுத தீ³நரக்ஷணமஹாதூ⁴ர்பி⁴ர்ப்³ரு’ஹத்கந்த⁴ர ।

நௌபி⁴ந்லா ஜலதௌ⁴ யதை²வமதக³தேபி: ⁴ பரீதா த³யா-
பூர்பி⁴ர்த்³ரு’ஷ்டிபி⁴ரேவ தே³வ விஷயாபி⁴ந்தி⁴ ஸிந்து⁴த்³விஷந் ॥ 62॥
த³ம்யாமிந்த்³ரியஸந்ததிம் ஸபதி³ஸம்யம்யாந்தரப்³ஜம் ஸமு-

நம்யாஸ்மிந் ஸநகாதி³யோகி³பரிஷத்³க³ம்யாபி⁴க³ம்யா ஸதாம் ।
க்ரு’ஸ்யாத்³யஜப⁴வாந்தஸர்வஜநிமந்நம்யாஸ்து மே ஶ்ரேயஸே
ஶம்யா பூஜயதாமபீ⁴ஷ்டவரதா³ ரம்யா பரா தே³வதா ॥ 63॥
ஸத்யம் ப்³ரஹ்ம ஸநாதநம் ஶ்ருதிஶிர:ஸ்துத்யம் முநீந்த்³ரஹ்ரு’தா³
நித்யம் த்⁴யேயமதீ⁴நுவாரிதி⁴ஸப⁴ம் ந்ரு’த்யம் விதந்வத் ஸதா³ ।
சித்யம்ஶே ஸத்³ரு’ஶேऽபி யத் கில பராகி³த்யம்ஶபே⁴தா³ஸ்பத³ம்
ப்ரத்யஞ்சம் வித³தா⁴து மாம் ப்ரக்ரு’திவைக்ரு’த்யம்ஶமுக்தம் சிராத் ॥ 64॥
தாதோऽப்³தே⁴ருதி³தம் விஷம் நநு பிப³ந் க்²யாதோருஹாலாஹலம்
கீ³தோऽபூ⁴த³கி²லைரிதீவ ஸ யதோ ஜாதோऽயமேவாது⁴நா ।
(?) வாதோச்சாலிதவீசிசும்பி³தநபா: ⁴ ஸ்பீ²தோ விஷாணாம் நிதி:⁴
பீதோ யேந தமாஶ்ரயே மம ஸதா³ நாதோऽந்யதை³வம் க்வசித் ॥ 65॥
காநீநேந ஸஹாரசய்ய ஸமயம் மௌநீஶ்வரேணாக்ஷராம் ।
தா⁴நீக்ரு’த்ய ரத³ம் நிஜம் கடமதோ³தா³நீரயந த்³யோஸதா³ ।
(2)ஸ்தா²நீபூ⁴தகி³ரேஸ்தடேऽலிக²த யோ மாநீ மஹாபா⁴ரதம்
யாநீமம் ஶரணம் ஶ்ரிதார்தி²ஜநஸந்தாநீப⁴வந்தம் விபு⁴ம் ॥ 66॥
அந்யாஶக்யவிநிக்³ரஹீ ஸமிதிமூர்த⁴ந்யாவிமௌ தா³நவௌ
ஹந்யாதே³வநராந்தகாவிதி ஸுரைர்முந்யாதி³பி⁴ர்நாதி²த: ।
நந்யாயாபி⁴முகௌ² ஜகா⁴ந க³த³யாஶந்யா யதே²ந்த்³ரோ கி³ரீந்
தந்யாதே³ஷ மஹோத்கட: ஶுப⁴மிஹாநந்யாஶ்ரயஸ்யாஶு மே ॥ 67॥
க்ரு’ந்தாத்தீக்ஷ்ணதரேண ஸர்வஜக³த³த்யந்தார்திதா³ந தா³நவாந்
த³ந்தாக்³ரேண ம்ரு’கா³தி⁴பூ⁴ரிவ நகை²ர்த³ந்தாவலாந் ஸம்ஹரந் ।
ஸந்தாபம் ஜக³தாம் ஜஹார ஜநதாயந்தா நியந்தா தி⁴யாம்
பி⁴ந்தாமேஷ க³ஜாநந:ஸபதி³ மே சிந்தாம் து³ரந்தாமிமாம் ॥ 68॥
சீடீ யஸ்ய புரந்த³ராதி³தி³விஷத்கோடீபி⁴ரப்⁴யர்ச்யதே
கே²டீபி⁴சரிதம் ஸுராவநிரூஹாம் வாடீஷு ஜேகீ³யதே ।
தா⁴டீ யஸ்ய ரணேஷு தை³த்யநிவஹோத்பாடீ க³ணேஶ:ஸ மே
கோ⁴டீபா⁴விதமூஷிகோऽத⁴படலோச்சாடீ ப⁴வத்வஞ்ஜஸா ॥ 69॥

பூஷா யந்மஹமா ஜிதோऽநுதி³வஸம் காஷாயமாலம்ப³தே
தோ³ஷாநாயக ஏஷ யஸ்ய மமஸரதோஷாய பூ⁴ஷாயதே ।
ஆஷாடா⁴ந்தரமாஶ்ரிதம் நநு பி⁴யா மேஷாதி⁴ரூட⁴ம் மஹ: (மேஷாதி⁴ரூட⁴ம் மஹ: -

வஹ்நி:)
ஶேஷாணாம் க³ணநாயகாநுகரணே கேஷாம் பரேஷாம் மஹ:॥ 70॥
॥ இதி ஶ்ரீகு³ணாநுவர்ணநபத்³த⁴தி:ஸமாப்தா ।

ஶ்ரீசாரித்ரபத்³த⁴தி:

கந்தாவாஹிதஸாயகே முநிவதூ⁴ரந்தாஹிஹந்தா முநே-
க³ந்தாஸீதி கி³ரா ஸஹஸ்ரப⁴க³தாம் சிந்தாகுலோऽப்⁴யேத்ய யம் ।
க்ஷந்தாரம் ஸ்வஜநாக³ஸாம் கு³ருகி³ரா ஹந்தாரமப்யஹஸாம்
ஸந்தாபம் விஜஹீ ப⁴ஜே க³ணபதிம் சிந்தாமணிம் நாம தம் ॥ 71॥
ப³ந்தூ⁴கஸ்தப³காருணம் ரணமஹீக³ம் தூ⁴லிதூ⁴ம்ராநநா-
ப⁴ம் தூ⁴ம்ராக்ஷவிமர்த³ந ஶரக³ணை:ஸிந்தூ⁴த்தமாங்க³ச்சி²த³ம் ।
அந்தூ⁴க்ரு’த்ய நிபீய புஷ்கரதடே ஸிந்தூ⁴ந் க்ஷிபந்தம் ஶ்ரிதா-
க⁴ம் தூ⁴ந்வந்தமஶேஷமாஶ்ரய க³ணேஶம் தூ⁴மகேதும் மந:॥ 72॥
மாஸே பா⁴த்³ரபதே³ ஜயோத்தரதிதா²வாஸேவகேப்⁴யோ நிஜா-
வாஸே கல்பிததி³வ்யமோத³கப⁴ரபாஸேந பூர்ணோத³ர: ।
ந்யாஸே ப்ரஸ்க²லித: பதோ:³ க்ரு’தபரீஹாஸே விதௌ⁴ ய:ஸதா³
ஹ்ராஸேநாமுமயோஜயந்மம ரிபுத்ராஸே ஸ ஸந்நாது ॥ 73॥
வாரீஶோத³ரஸம்ப்⁴ரு’தாநி ஸஹஸா வாரீணி ய: புஷ்கரே-
ணோரீக்ரு’த்ய நப⁴ஸ்த²லே கணதயோகா³ரீசகார க்ஷணாத் ।
ஸ்பா²ரீபூ⁴தமதா³ந் து³ராஸத³முகா²ந்யோऽரீரிஷதா³நவாந்
பீ⁴ரீடா⁴ரஹிதாநஸாவுத³யதாம் பாரீந்த்³ரவாஹோ ஹ்ரு’தி³॥ 74॥
ஆபாதாலவிஸாரிதோயப⁴ரிதம் பாபாஶயம் ய: புரா-
கூபாகாரகூபாரஸ்த² மஹாஸுரம் கலிதஸந்தாபாதிரேகம் ந்ரு’ணாம் ।
கோபாத³ந்தருத³ம் சிராய க³மயந வ்யாபாத³யாமாஸ ய:
ஸோऽபாயாநவதூ⁴ய பாது ஸததம் நீபாலயாநந்த³ந:॥ 75॥
ருத்³ராணீபு⁴ஜமண்ட³லாஹிதஶிரா நித்³ராமஶேஷாவநோ-

நித்³ராமாஶ்ரிதநைஜபோ⁴க³ஜநிதாம் முத்³ராபயந் ய: புரா ।
சி²த்³ராந்வேஷணதத்பரம் தி³வி ஜவாத்³வித்³ராணமத்⁴யாஹநத்
ஸதா³ஶ்மம் ச மயாஸுரம் விதநுதாத்³ப⁴த்³ராண்யமுத்³ராணி ந:॥ 76॥
சா²யாகாரமுபாக³தம் குஹநயா காயாநுவ்ரு’த்தம் மஹோ-
ச்சா²யாத³த்³ரிதடாத ஸ்வமுந்முக²மபாதா⁴யாத² தே³ஹம் பதந் ।
ஆயாஸேந விநாவதீ⁴த்³ கி³ரிதடே மாயாவிநம் தா³நவம்
பாயாதே³ஷ க³ணாதி⁴போऽதிவிஷமப்ராயாத³பாயாத் ஸ மாம் ॥ 77॥
க்ஷோணீகோணக³தா யத³ஸ்ரகணிகா: ப்ராணீப⁴வந்த்யோ த⁴நு-

பா³ணீதூணத⁴ரீ யதை²வ ஸ இதி ஶ்ரேணீப⁴வந்தி ஸ்ம தம் ।
ஶாணீக்⁴ரு’ஷ்டஶரக்ஷதத்³விஷத³ஸ்ரு’க்³வேணீ நிபீயாஶுக³
த்³ரோணீபி⁴ர்வ்யஜயத்³ரிபூநவது ஶர்வாணீஸுதோ நஶ்சிரம் ॥ 78॥
விப்ரஶ்ரேஷ்ட²வரேண்யகீ³தநிக³மாநுப்ரஶ்நஸம்பா⁴வித-
ஸ்வப்ரத்யுக்திஸுதா⁴வ்யமாநஸஸரோவப்ரக்ரியோல்லாஸிநம் ।
அப்ரத்யக்ஷபராத்மபா⁴வவிஶயாத்³யப்ரத்யயோத்³பா⁴வநா-
த்³யப்ரக்ஷிப்திவிஹாரிணம் க³ணபதிம் க்ஷிப்ரப்ரஸாத³ம் ப⁴ஜே ॥ 79॥
ரக்ஷார்த²ம் ஸுதி⁴யாம் து³ரீஹபரிஷச்சி²க்ஷார்த²மப்யேத்ய ய-
ஸ்த்²யக்ஷாபத்யதநும் த³தா³ஹ த³நுஜாந கக்ஷாநிவோஷர்பு³த: ⁴ ।
யக்ஷாதீ⁴ஶஜலேஶ்வராந்தகஸுராத்⁴யக்ஷாந் ரரக்ஷார்தி³தாந்
ரு’க்ஷாதீ⁴ஶகலாத⁴ர:ஸ ப⁴க³வாந் ரக்ஷாபரோக்ஷோऽஸ்து மே ॥ 80॥
॥ இதி ஶ்ரீசாரித்ரபத்³த⁴தி: ।

ஶ்ரீநதிபத்³த⁴தி:

தாலாகரகாராஞ்சலப்ரவிலஸச்சூ²லாக்³ரபி⁴ந்ந த்³விஷ-

ஸ்பா²லாய க்ஷணசூக்ஷிதாகி²லமஹீசேலாய லீலாவஶாத் ।
கூலாகா⁴தவிஶீர்ணமூலவிசலத்³வேலாசலாய ஸ்வயம்
வ்யாலாமயவபுர்த⁴ராய கி³ரிஜாபா³லாய துப்⁴யம் நம:॥ 81॥
வீணாதாபஸகீ³யமாநபு⁴வநத்ராணாபதா³நாய ஸ-

ச்ச்²ரேணாவர்பிதகாமநாவிஷயகல்யாணாய பூ⁴யோ நதிம் ।
ஏணாங்கார்ப⁴கமௌலயே விதநும: ஶோணாரவிந்தோ³ஜ்ஜ்வலே
பாணாவாஹிதமோத³காய ஸுமநோபா³ணாரிடி³ம்பா⁴ய தே ॥ 82॥

ஹாஹாத்³யைருபவீணிதாத்³பு⁴தகு³ணவ்யூஹாய வைஹாயஸை-

வ்யோஹாரைநிங்க³மாந்தகை³ர்விபு³த⁴ஸந்தோ³ஹாபி⁴நந்த்³யாத்மநே ।
பா³ஹாபங்க்திஶிகோ²த்³க³லந்மத³பரீவாஹாநுமிஶ்ரஶ்ரவோ-
ஜாஹாமந்த³மரந்த³ஸௌரப⁴லஸத்³தே³ஹாய பூ⁴யோ நம: (?)॥ 83॥
ருஷ்டா யா ஜக³தே³வ ப⁴ஸ்ம குருதே துஷ்டா து ஸித்³தீ⁴ர்த³தா³-
த்யஷ்டாவஷ்யத² யத்பதா³ப்³ஜயுக³ளௌஜுஷ்டோ விரக்த்யா யதா³ ।
ஹ்ரு’ஷ்டாஸ்மை விதரத்யநந்யஸுலபா⁴மிஷ்டாம் க³திம் ஶாஶ்வதீம்
கஷ்டாபாயக்ரு’தே ப⁴ஜே ஶ்ருதிஶிகோ²து³ஷ்டாம் பராம் தே³வதாம் ॥ 84॥
த⁴ர்மாத⁴ர்மவிவேசநேऽப்யசதுரோ து³ர்மார்க³கா³மீ ஸதா³
கர்மாபேக்ஷப²லப்ரதா³நநுஸரந் ஶர்மாப்நுயாம் கிம் கதா³ ।
நர்மாலோகநமாத்ரதோऽஸ்தது³ரிதம் நிர்மாய ஸர்வார்த²த³ம்
த⁴ர்மார்தோऽப்⁴ரமிவ வ்ரஜாமி ஶரணம் ப⁴ர்மாத்³ரிசாபாத்மஜம் ॥ 85॥ (ப⁴ர்ம - ஹேம)
விந்த்⁴யாத்³ரிஸ்மயஹாரிணா க⁴டபு⁴வா வந்த்⁴யாவலேபாதி⁴நா-
யம் த்⁴யாத்வாதி⁴க³தா கலா ந யதி³ கோ ருந்த்⁴யாத³தோऽந்ய: புமாந் ।
ஸந்த்⁴யாகாரிமஹாகி³ரி ஜலநிதி⁴ ப³ந்த்⁴யாத்³க³ணேஶேஶம்
தம் த்⁴யாயேம ப⁴வாப்³தி⁴மத்³ய ப⁴க³வந் ஸந்த்⁴யாஶு நாகா³நந ॥ 86॥
ஶ்ருத்வா தை³த்யக³ணாவ்ரு’தம் த்ரிபு⁴வநம் மத்வா பராவத்⁴யதாம்
க³த்வா காஶ்யபஸூநுதாம் யுக³ப³லாத்³த⁴த்வா ரிபூநஞ்ஜஸா ।
ஹ்ரு’த்வா பூ⁴மிப⁴ரம் ஸுராந் ஸ்தி²ரபதா³ந் க்ரு’த்வா ப்ரதா²மாக³ம-
த்தத்த்வாதீதமமும் க³ணேஶமஸக்ரு’ந்நத்வா ப⁴வேயம் க்ரு’தீ ॥ 87॥
பூர்வாத்³ரே: ஶிக²ரோதி³தஸ்ய ருசிரஶ்ரீர்வாஸராதீ⁴ஶிது-

கௌ³ரிண்யமலே விபா⁴தி து யதா²தூ³ர்வாக்³ரபா⁴க³ஸ்தி²தே ।
கீ³ர்வாணேஶக²கே³ஶமௌக்திகமணிஶ்ரீர்வாப்³ஜராக³த்³யுதி:
ஶாபித்ய தவாக்ரு’தி:ஸ்பு²ரது தீ⁴கார்வாஹிதா மேऽநிஶம் (?)॥ 88॥
துச்சா²த்யல்பஸுகா²வஹேஷு விஷயேவிச்சா²நுரோதா⁴த்³த⁴மந்
கச்சா²பேதப⁴வாத்ரவாந்தரநிஶப்ரச்சா²தி³தாத்மா சிராத் ।
இச்சா²தீதப²லப்ரத³ம் க³ணபதிம் க³ச்சா²மி தே³வம் க³திம்
சிச்சா²யாமதிதி³ஶ்ய ஸந்தி³ஶது மே தச்சா²ஶ்வதம் வைப⁴வம் ॥ 89॥
ஸ்வம் த்ராதும் ந ப⁴வாம்பு³தௌ⁴ நிபதிதம் தந்த்ராதி³நா பாரயே

க³ந்த்ரா பா⁴வ்யமதோऽந்தகஸ்ய ச மயா ஸந்த்ராஸநஸ்யாந்திகே ।
யந்த்ராரூட⁴பி⁴வாவஶம் ப⁴மதி யந்மந்த்ராஜக³த்தம் விநா
கந்த்ராதாரமுபைமி கோ து³ ப⁴வபீ⁴தம் த்ராதுமீஷ்டே ச மாம் ॥ 90॥
ஸாராஸாரவிசாரதூ³ரமநஸம் கோ⁴ரார்திஸந்தா³யிஸம்-
ஸாராஹிக்ஷதிஜாதமோஹமக³த³ங்காராந்தராநாஶ்ரிதம் ।
தாராநாத²கலாத⁴ராய ந சிராதா³ராச்ச²ரண்யார்தி²நம்
ஸ்பா²ராபாரக்ரு’பாம்ரு’தார்ணவரஸேऽத³ராநிமக்³ந க்ரு’தா:²॥ 91॥
॥ இதி ஶ்ரீநதிபத்³த⁴தி: ।

ஶ்ரீஸம்ப்ரார்த²நாபத்³த⁴தி:

காஶாபஸ்தி²ததூலஜாலசபலாந் லேஶாந் ஸுகா²நாம் ப⁴ஜந்
ஆஶாவேஶவஶாத்³க³ணேஶ விவஶ: கேஶாநஜலம் வஹந் ।
ஈஶாபத்ய சிராத்த்வதீ³யசரணாப்⁴யாஶாவதீகோ³ऽஸ்ம்யஹம்
பாஶாநாஶு விமுச்ய மேம் தி³ஶ க³திம் யா ஶாஸிதா ஶாஶ்வதீ ॥ 12॥
நிர்மாயாவநிமண்ட³லே ஜநிமதா:³ கர்மாதி⁴காரம் ததோ
த⁴ர்மாது³த்³க³திமப்யதோ⁴க³திமதா²த⁴ர்மாத்³த³த³ந்ந்யாயத: ।
து³ர்மாயாவஶமேத்ய தா³ரஸுதபூ⁴பௌ⁴தி³லுப்³த⁴ம் க்ரு’த:
ஶர்மாபா⁴ஸரதம் க்ரு’தா:² கலிதநீதிமர்மாதி⁴காராச்ச்யுதம் ॥ 93॥
வேதா⁴ மாமககர்மஸங்க்ரமவஶாதா³தா⁴ஜநிம் யாம் து தாம்
த்ரேதா⁴ புத்ரகலத்ரவித்தமமதாபா³தா⁴த³த³ப்⁴ரீக்ரு’தாம் ।
மேதா⁴ஸஞ்ஜநநேந ப⁴ஞ்ஜய ஜவாதே³தா⁴ம்ஸி வஹ்நிர்யதா²
ஸ்வே தா⁴மந்யபி⁴ரக²யாத்³ய விஷயேஷ்வாதா⁴விதம் மே மந:॥ 94॥
பு³த்³தி⁴ப்ரேரணதக்ஷணேந ப²லதா³த் ஸித்³தி⁴ப்ரவர்ஷ ஜநா
த்வத்³தி⁴ ப்ராபுரபோ³த⁴ஸந்தமஸஜா தத்³தி⁴ ஜாதத்³தீ⁴ க்ஷயாத³ஞ்ஜஸா ।
யத்³தி⁴த்வா ஶரணம் ந மேऽஸ்தி பு⁴வநே தத்³தி⁴ த்வத³த்³தி⁴த்³வயம்
வித்³தி⁴ ப்ராப்தமிமம் ஜநம் க³ணபதே ஸித்³தி⁴ப்ரதோ³ மே ப⁴வ ॥ 95॥
தாபம் பௌ⁴திகமுக்²யமேத்ய ப³ஹுவிக்ஷேபம் ப⁴ஜந்மாநஸம்
கோபம் து³ர்த⁴நிநாம் மதோ³த்³த⁴தமதி⁴க்ஷேபம் ஸதா³ மர்ஷயந் ।
போ⁴ பஞ்ஜாஸ்யஸுத த்வமேவ க³திரித்யாபம் ப⁴வந்தம் பரம்
ரூபம் த³ர்ஶய மேऽது⁴நா த்வமகி²லவ்யாபந்நரக்ஷாக்ஷமம் ॥ 96॥

த்³வேதா⁴ கர்மணி சிந்திதே மயி க்ரு’பாஸாதா⁴ரணீ சேந்மஹோ-
த்ஸேதா⁴பாரப⁴வாம்பு³தே⁴ஸ்ஸபதி³ மாம் பா³தா⁴கராது³த்³த⁴ர ।
க்ரோதா⁴வேஶவஶோऽத² சேந்மசி ததா³ மேதா⁴ஶிலாஸந்தி³தம்
போ³தா⁴கா³த⁴மஹார்ணவே ஜ²டிதி மாமாதா⁴ய துஷ்டோ ப⁴வ ॥ 97॥
ஈஹாமாத்ரதபோப⁴ராநவிரதம் கே³ஹாதிஸம்பீடி³தா-
நூஹாஶேஹவிசாரணாஸ்வகுஶலாநாஹாரமாத்ரார்தி²ந: ।
மாஹாமாந்யத³யாஶா யதி³ து ந:ஸ்நேஹாது³தீ³க்ஷேஸ்ததா³
கா ஹாநிர்ப⁴வதோ க³ணேஶ ப⁴விதா நேஹாயமஸ்மாநவ ॥ 98॥
அத்யந்தார்திபரம்பரோபஹிதஸம்ஸ்ரு’த்யம்பு³தௌ⁴ சித்தவை-

மத்யம் ப்ராப்ய விவேசநைரவிதி³தௌசித்யம் நிமக்³நம் சிராத் ।
நித்யம் மோஹஶதாபவித்³த⁴மவஶம் க³த்யந்தராநாஶ்ரிதம்
ப்⁴ரு’த்யம் மாம் க³ணநாயகோத்³த⁴ர ததௌ³ந்நத்யம் ச ஸத்யம் குரு ॥ 99॥
அக்தம் மோஹமஹாஞ்ஜநேந விஷயாஸக்தம் ப்ரவ்ரு’த்தம் தி³வா-
நக்தம் வித்தமுதாதி³பி⁴ர்த்³ரு’ட⁴பரிஷ்வக்தம் ச மாம் மாயயா ।
ஸக்தம் புண்யகணேந பாபபடலீயுக்தம் நிஷிக்தம் மலே
ப⁴க்தம் பாத³நக²ப்ரபா⁴ஸலிலநிர்கி³க்தம் க³ணேஶ க்ரியா:॥ 100॥
ஜ்யாவல்லீவ ஸரீஸரீதி த⁴மநீ யாவத்தநௌ சார்மணீ
ஸா வதீ⁴வ விநிஶ்வஸத்யவிகலைமேம் வஶ்யபா⁴வம் க³த: ।
தாவந்மத்கரணைரகுண்ட²க³திபி: ⁴ வே வர்த்மநி ஸ்தீ²யதாம்
ஜீவத்யாக³ப⁴யேऽப்யபைது³ ந மதிர்பா⁴வத்கபாதா³ம்பு³ஜாத் ॥ 101॥
॥ இதி ஶ்ரீஸம்ப்ரார்த²நாபத்³த⁴தி: ।

ஶ்ரீமநஸ்த்ரு’ப்தி:

ப்ரஸ்தாத்மாநமபாரது:³க²நிசயைர்த்⁴வஸ்தாகி²லாதி து மாம்
கஸ்தாவத்³ரசயிஷ்யதீதி ந ஹி மே ப்ரஸ்தாவநா காபி யத் ।
யஸ்தாக்ஷப⁴வாப்³தி⁴மாநஜநதாஹஸ்தாவலம்ப³ப்ரதோ³
(1)ப³ஸ்தாரூட⁴ப⁴வாக்³ரஜோऽத்ர ப⁴வதி ந்யஸ்தா ஸமஸ்தாபி தூ:⁴ ॥ 102॥
1। ப³ஸ்தாரூடோ⁴ மேஷவாஹநோऽக்³நி: ।

கம்ஸாராதிசதுர்முகே²ந்து³ஶகலோத்தம்ஸாத³யோऽபீஶ்வரா
யே ஸாமாந்யஜநை:ஸஹாத்மது³ரிதத்⁴வம்ஸாஶயோபாஸதே ।
தம் ஸாக்ஷாத்கலயிஷ்யஸே கிமிதி சேத் ஸம்ஸாரிணாமப்ரணீ-
ஸ்தம் ஸாதா⁴ரணமாக³மா ஜகு³ரத:ஸம்ஸாத⁴யாமீப்ஸிதம் ॥ 103॥
மோஹாக்²யாம்பு³நிதீ⁴ விசித்ரவிஷயக்³ராஹாகுலே நிர்ப⁴ரோ-
த்ஸாஹாத³ல்பதராதிநஶ்வரஸுகா²லேதா³த்ப்ரநஷ்டாயுஷ: ।
ஊஹாதீதபுராணஸத்க்ரு’தபரீணாஹாதி³தா³நீமமீ
நீஹாராசலகந்யகாதது³பு⁴வம் கா³ஹாமஹே சேதஸா ॥ 104॥
பா³லேந க்ஷணப⁴கு³ரேऽபி விஷயே லோலேந யத்³யப்யஸ-

சீ²லேநாக⁴முபார்ஜிதம் தது³தி³தாமீலே ஸமாஸேது³ஷி ।
காலே பாத³யுகே³ மநோ வ்யரசயம் தா³லேந்து³மௌலேர்யதி³
ப்ராலேயாநி ரவிர்யதை²வ வித³ஹேஜ்ஜ்வாலேவ தூலம் ஶுசே:॥ 105॥
ஸுத்ராமப்ரமுகை²ஶ்ச யத்பத³யுக³ம் ஸத்ராஶநை: ஸேவ்யதே
பித்ரா புத்ர இவ ப்ரபஞ்ச இஹ சாமுத்ராபி யேநேக்ஷ்யதே ।
சித்ராகாரமித³ம் விபா⁴தி ஸகலம் யத்ராஹித பி⁴த்திவத்
ஸ த்ராயீத க³ணேஶ்வரஸ்த்ரிஜக³தா³தி⁴த்ராணத³க்ஷ:ஸ்வயம் ॥ 106॥
நித்³ராலஸ்யவஶாந்நிஶாதி³வஸயோப⁴த்³ராய ஹீநோத்³யம:
க்ஷுதா³நித்யஸுகா²ஶயா து⁴ரி த³த⁴ந்முத்³ராம் த³ரித்³ராஹிதாம் ।
ஸ்வத்³ராஷிஷ்ட²ஸுகா²வஹம் ஶ்ரிதஜநாக⁴த்³ராவணம் ஹா சிரா-
த்³ராக்ஷம் க³ணநாத²மத்³ரிதநயாருத்³ராத்மஜாதம் விபு⁴ம் ॥ 107॥
ஹூதிர்தே³வக³ணஸ்ய ஸாது⁴ஷு மகே² பூ⁴நிர்ப⁴வத்வஸ்ய தே-
வீதிநஶ்யது ஷடி³தா⁴ பு⁴வி யதா²ஸ்பீ²திர்ப⁴வேத் ஸம்பதா³ம் ।
ஜாதி:ஸ்வே சரிதே யுதாஸ்து ந ச து³ர்நீ திர்ந்ரு’பாணாம் ந ச
ஜ்ஞாதாது தே க³ணேஶ க்ரு’பயா பீ⁴தி: கசிந்மா ஸ்ம பூ⁴த் ॥ 108॥
ப²லஶ்ருதி:அஷ்டப்ராஸயுதம் விஶிஷ்ய பட²தாமிஷ்டப்ரத³ம் தே³ஹிநாம்
கஷ்டக்லேஶவிநாஶநம் ப³ஹுவிதா⁴நிஷ்டத்ரஜச்சே²த³நம் ।
நஷ்டஸ்வார்தி²ஸமர்பணம் ஸரஸவிஸ்பஷ்டப்ரமேயம் க³ணே-

ஶாஷ்டஶஸ்யஶ்லோகஶதம் சிரம் விஜயதாம் துஷ்ட:ஸ ச ஸ்யாத்³விபு: ⁴ ॥ 109॥
கவிநாம ப்ராத: பத்³யஶதம் படே²த்³யதி³ புமாந் ஜாதஸ்ப்ரு’ஹ: ப்ரத்யஹம்
க்²யாத: புத்ரகலத்ரமித்ரவிப⁴வோபேதஶ்சிரம் மோத³தே ।

சேதஸ்யேஷ யதீ³ஹதே பத³மதோ³ யாதஶ்ச நாத: பதே
கீ³த:ஸித்³த⁴க³ணைர்க³ணாதி⁴பபத³ம் நீத:ஸுக²ம் விந்த³தே ॥ 110॥
ஶம்பா⁴வாஹிதசேதஸோ முநிமணே:கும்பா⁴து³தீ³தாக்ரு’தே:
கும்பா⁴து³ஹதயா கவேரஸுததா²ஸம்பா⁴விதஶ்ரேயஸி ।
கும்பா⁴தீ⁴ரபுரே வஸந் மது⁴ரவாக்³கு³ம்பா⁴திமாந்ய:ஸுதீ⁴
ஜம்பா⁴ராதிரசீகரச்ச²தமித³ம் ஶ்ரீயஜ்ஞவேதே³ஶ்வர:॥ 111॥
ஶ்ரீமத்கும்ப⁴புரே ஸதா க³ணபதேர்தா⁴ம ஸ்வயம் த்⁴யாயதா
ப்ரேம க்²யாபயதாம் க்ரு’தம் ஸுகதி³நா தீ⁴மது⁴ரஸ்வாமிநா ।
க்ஷேமஸ்தே²மகரம் க³ணேஶஶதகம் நாம ப்ரஸித்³தி⁴ ப⁴ஜ-
த்வாமந்வந்தரமாணவம் ச ததி³த³ம் காமப்ரத³ம் தே³ஹிநாம் ॥ 112॥
ஆதௌ³ மங்க³ளஶம்ஸநம் விநயவாக்³கு³ம்போ⁴ மநோநிக்³ரஹோ
நிர்தே³தோ³ விரதி:ஸ்வரூபகு³ணசாரித்ரம் நதி: ப்ரார்த²நா ।
சைதஸ்துஷ்டிப²லாபி⁴தா⁴நகவிநாமாநீதி பி⁴ந்நக்ரம
ரம்யம் பத்³யஶதம் த³ஶாதி⁴கமித³ம் பூ⁴யாத்³ பு³தா⁴நாம் முதே³॥ 113॥
॥ இதி ஶ்ரீவிஶ்வாமித்ரகுலகலஶபாராவாரராகாஸுதா⁴கரஶ்ரீமத்³ரத்நகே²ட-
ஶ்ரீநிவாஸ மகி²வரஸந்தாநபல்லவேந ஶ்ரீபா³லசந்த்³ரார்யதநூஜேந
யஜ்ஞவேதே³ஶ்வரேண க்ரு’தம் க³ணேஶாஷ்டோத்தரஶதம் (க³ணேஶஶதகம்)
ஸம்பூர்ணம் ॥

